
 Annotatsiya: Mazkur maqolada ijtimoiy himoya tizimida ijtimoiy xodimlarning 

kasbiy faolligi, ularning jamiyat taraqqiyotidagi o‘rni va ahamiyati ilmiy nuqtayi nazardan 

yoritilgan. Unda ijtimoiy xizmatlar tizimida kechayotgan islohotlar, innovatsion 

yondashuvlar, samarali amaliyotlar hamda aholining ehtiyojlarini aniqlash va ularga 

manzilli yordam ko‘rsatishning zamonaviy mexanizmlari tahlil qilinadi. 

 Kalit so‘zlar: Ijtimoiy xodim, ijtimoiy himoya, kasbiy faollik, mahalla bilan ishlash, 

innovatsion yondashuv, ijtimoiy xizmatlar, jamiyat barqarorligi, ijtimoiy islohotlar. 

 

 Ijtimoiy himoya tizimi bugungi kunda davlat siyosatining eng muhim yo‘nalishlaridan 

biri sifatida ahamiyat kasb etmoqda. Aholining turli qatlamlari bilan ishlash, ijtimoiy 

yordamga muhtoj shaxslarni qo‘llab-quvvatlash, oila va mahalla muhitidagi muammolarni 

barvaqt aniqlash bularning barchasi ijtimoiy xodimlarning kundalik faoliyatini tashkil etadi. 

Shu nuqtayi nazardan, ijtimoiy xodimlarning kasbiy faolligi, ijodkorligi va samarali 

tajribalarini keng jamoatchilikka yetkazish muhim sanaladi. Mamlakatimizda amalga 

oshirilayotgan ijtimoiy himoya islohotlari ijtimoiy xodimlardan yangicha yondashuv, yuqori 

mas’uliyat va professional ko‘nikmalarni talab etmoqda. Demak oldimizda savol tug‘uladi, 

ijtimoiy xodimlar faoliyatida nimalar aks etgan? 

1. Aholining ehtiyojlarini o‘rganadi; 

2. Oilalar bilan muntazam ishlaydi; 

3. Ijtimoiy xizmatlarni manzilga yetkazadi; 

4. Mahalla va ta’lim muassasalari bilan hamkorlikda ishlaydi; 

5. Real muammolarni o‘z vaqtida aniqlab, ularni bartaraf etishda ko‘mak beradi. 

 Ayniqsa, ehtiyojmand oilalar, nogironligi bo‘lgan shaxslar, yolg‘iz keksalar, voyaga 

yetmagan farzandi bilan qolgan ayollar bilan ishlash jarayonida ijtimoiy xodimning 

mas’uliyati juda yuqori bo‘ladi. Ularning har bir holatga alohida yondashuvi, insoniylik va 

tenglik tamoyillariga asoslangan faoliyati jamiyat barqarorligiga bevosita ta’sir ko‘rsatadi. 

Ijtimoiy xodim faoliyati ijtimoiy pedagogika, psixologiya, menejment va ijtimoiy ish 

nazariyalariga tayanadi. U o‘z ishida shaxsning psixologik xususiyatlarini, oilaviy muhitni, 

ijtimoiy omillarni hamda jamiyatdagi strukturaviy jarayonlarni kompleks tahlil qiladi. 

Zamonaviy tadqiqotlar shuni ko‘rsatadiki, ijtimoiy xizmat ko‘rsatish jarayonida: tizimli 

yondashuv, individual yondashuv, ko‘p tarmoqli hamkorlik, innovatsion metodlar muhim 

ahamiyatga ega. Bugungi kunda ijtimoiy xodim faqat yordam ko‘rsatuvchi emas, balki 

profilaktika olib boruvchi, maslahatchi, vositachi, monitoring yurituvchi hamda integratsiya 

jarayonlarini boshqaruvchi mutaxassis sifatida qaralmoqda. 

 Rasmiy ma’lumotlarga ko‘ra, 2025-yil 1-yanvar holatiga O‘zbekistonda nogironligi 

bo‘lgan shaxslar soni 1,02 million kishini tashkil etadi. Demak ko‘rinib turubdiki ushbu 

nogironligi bo‘lgan shaxslarni bandligini ta’minlash, ularni qo‘llab quvvatlash soha 

vakillaridan mashaqqatli mehnatni talab etadi. Prezident Sh.Mirziyoyev 2021-yil 6-noyabr 

kuni inаugurаtsiya mаrosimidagi nutqida: “Ijtimoiy himoya sohаsidа boshqаruv tizimi isloh 

qilinib, ijtimoiy xizmаtlаrning sifаti yaxshilаnаdi vа ko‘lаmi kengаytirilаdi”, deb aytgan 

edilar. Hozirda ushbu tizimning takomillashganiga quyidagilarni misol qilib aytishimiz 

mumkin. Masalan: 

ijtimoiy xizmatlar tizimini raqamlashtirish; 

ehtiyojmand oilalarni aniqlashning shaffof mexanizmlarini joriy etish; 

mahallalarda ijtimoiy xizmatlar uchun yangi vakolatlar yaratish; 

xodimlar malakasini muntazam oshirish dasturlarini yo‘lga qo‘yish; 

real hayotiy keyslar asosida xizmatlar takomillashtirilishilar shular jumlasidandur. 

Bu islohotlar ijtimoiy xodimlarning professional faolligini kuchaytirishga, aholiga 

ko‘rsatiladigan xizmatlar sifatini yaxshilashga qaratilgan. 

 Xulosa qilib aytganimizda ijtimoiy xodimlar faoliyati bu faqat kasb emas, balki 

insoniylik, mas’uliyat, mehr va fidoyilik talab qiladigan yo‘nalishdir. Ularning kasbiy faolligi 

ijtimoiy xizmatlarning sifatini oshiradi, ehtiyojmand shaxslarga ko‘rsatilayotgan yordamning 

samaradorligini ta’minlaydi va jamiyatda insonparvarlik tamoyillarini kuchaytiradi. 

